GWEITHGAREDDAU CREADIGOL – NODIADAU

Gellir defnyddio gweithgareddau creadigol i nodi cam datblygiadol unigolyn neu i ddangos a yw'r unigolyn wedi cynhyrfu neu'n ofidus.  Dylia'r darparwr osgoi ymyrryd â'r gweithgaredd gan fod hyn yn lleihau creadigrwydd a bydd yr unigolyn yn teimlo’u bod yn methu. Dylid canmol unigolion am eu gwaith fel y gallant deimlo'n falch: bydd hyn yn gwella’u hyder ac yn rhoi hwb i'w hunan-barch. 

Gall gweithgareddau creadigol fod o fudd i bob oedran a phob unigolyn. Maen nhw'n hybu profiad, yn ysgogi unigolion i arbrofi gyda gwahanol ddeunyddiau a dod yn fwy hyderus mewn rhai sefyllfaoedd. Maen nhw'n annog datblygiad iaith, gwneud penderfyniadau, datrys problemau, cydweithrediad, rhannu, cymryd eu tro (e.e. aros am offer - lliwiau, siswrn, glud, ac ati). Mae gweithgareddau creadigol yn helpu i ddatblygu sgiliau echddygol manwl a bras, gwella sgiliau llawdriniol (dysgu sut i dorri, argraffu, gosod, gwehyddu, ac ati.) a rhoi hwb i hyder a hunan-barch.  
Ni ddylid gofyn am gynnyrch terfynol gan y gallai hyn amharu ar fwynhad a chreadigrwydd.  Bydd yn annog yr unigolyn i beidio ag archwilio a gallai leihau eu hyder.  Ni ddylai'r darparwr wneud y gweithgaredd dros yr unigolyn gan fydd hyn yn lleihau hunanhyder a hunan-barch.  
Gall gweithgareddau creadigol fod yn ‘anniben’ a ‘swnllyd’.  Gallant ddigwydd yn llai aml yn y cartref oherwydd y ffactorau hyn.  Mae grwpiau rhieni a phlant bach, cylchoedd chwarae, meithrinfeydd ac ysgolion, cartrefi gofal, ysbytai, canolfannau adfer - pob un o'r rhain - yn darparu mannau a gynlluniwyd yn arbennig fel y gall unigolion wneud annibendod, bod yn swnllyd ac archwilio'u hamgylchedd (e.e. corneli celf, mannau tywod a dŵr, mannau gwlyb, ystafelloedd gwrthsain, ystafelloedd ar wahân, mannau amgylchedd awyr agored, tŷ gwydr, sied botio, man cerameg ac ati).
Gallai gweithgareddau grŵp therapiwtig ymwneud â’r cartref, y gwaith, hamdden, addysg a pherthnasoedd. Mae angen iddyn nhw fod yn addas i oedran, rhyw a diddordebau'r cleient. Maen nhw'n cynnwys therapi hel atgofion, ymlacio a rheoli pryder, gemau adfer, hyfforddiant sgiliau cymdeithasol, grwpiau cyfathrebu, gwaith creadigol, prosiectau cysylltiedig ag iechyd, addysg a gweithgareddau hamdden.
Mathau o weithgareddau creadigol

Anogir datblygiad creadigol drwy i'r unigolyn gael amrywiaeth eang o brofiadau.
Mae collage yn annog yr unigolyn i ddefnyddio gwahanol ddeunyddiau, e.e. gwahanol weadau, lliwiau, siapiau.  

Gall chwarae rhan helpu unigolion i gael profiad o ddigwyddiad. Gall leddfu cyfyngder a phryder, gall annog ymddygiad derbyniol, gall fod yn ymarfer ar gyfer digwyddiadau sydd ar fin digwydd (e.e. chwarae ysbytai gydag unigolion sydd wedi cael profiad drwg mewn ysbyty neu sydd efallai'n mynd i'r ysbyty yn y dyfodol agos; chwarae rhan mewn car - ymarfer rhoi’r gwregys diogelwch; croesi'r ffordd - ymarfer y côd croes werdd).

Mae paent yn helpu i fynegi meddyliau. Gall peintio fod yn therapiwtig i unigolion gydag iaith gyfyngedig, anhawster iaith, neu sydd wedi colli cof.  Mae rhai unigolion yn peintio pethau na allant eu rhoi mewn geiriau.  Gwrandewch ar yr unigolyn a gadewch iddyn nhw esbonio os ydynt eisiau.  Gall yr unigolyn ddewis gwahanol bapur, gwahanol arwynebau (e.e. addurno cwpan, plât, cerdyn, mat bwrdd ac ati) a gall ddewis a chymysgu lliwiau sy'n mynegi unigoliaeth.
Gall offerynnau cerdd (chwarae neu wneud) helpu'r dychymyg.  Gall gwneud cerddoriaeth helpu mynegiant o ran y rhai sydd ag iaith gyfyngedig a gall leddfu ymddygiad ymosodol. Mae canu'n gymdeithasol, mae dawnsio'n gofyn am gydweithrediad.  Mae cerddoriaeth a symudiad yn ffordd dda arall o fynegi teimlad a rhyddhau gofidion a thensiwn.
Mae posau a gemau bwrdd yn cynorthwyo darllen, mathemateg, a chydsymud llaw a llygad.

Mae teganau adeiladu bach a mawr yn cynorthwyo mathemateg, ymwybyddiaeth ofodol, sgiliau llawdriniol manwl, creadigrwydd.

Mae coginio'n hwyl a gall gynnwys amrywiaeth o weithgareddau: cynllunio, siopa, gwneud, bwyta. Gall annog ymwybyddiaeth o wahanol ddiwylliannau.

Mae diwrnodau allan neu ymweliadau i fan gwahanol yn y sefydliad (trip ysgol blynyddol, ymweld ag adeilad hanesyddol, mynd allan i'r man amgylchedd, tŷ gwydr ac ati) yn cynyddu gwybodaeth ac yn rhywbeth newydd i'r unigolyn ei drafod. Maen nhw'n cynyddu rhyngweithio cymdeithasol a chyfathrebu. Gallant fod yn ysgogiad at gyfer gweithgaredd creadigol.
Gall gwneud eitemau defnyddiol annog diddordeb mewn darllen, chwarae rhan, cerddoriaeth, ac ati.

Diffinir y cyfnod sylfaen mewn ysgolion ledled y DU fel ‘dysgu seiliedig ar chwarae’ ar gyfer plant 3-5 mlwydd oed.
Y prif nodau yw:

· Dysgu trwy brofiadau ymarferol yn hytrach na chael eu haddysgu.

· Chwarae fel y modd o ddysgu i blant.

· Gweithio ar sail diddordebau ac anghenion y plant.

· Caiff datblygiad personol, cymdeithasol ac emosiynol plentyn ei gydnabod.
· Caiff rôl rhieni ei hybu.

Gellir dadansoddi'r nodau hyn ar gyfer pob cam bywyd a gallu trwy feddwl am weithgareddau creadigol yn hytrach na chwarae, yr unigolyn yn hytrach na'r plentyn a'r gofalydd/darparwr yn hytrach na rhieni.

